
ANEXO I Memoria xustificativa (artigo 5.1.a)  

* Requisitos xerais: 

I. Xustificación de interese socioeconómico para a Comunidade Autónoma. 

‐ Estudo sobre a incidencia e beneficios xerais e económicos derivados da nova 

ensinanza (xustificación da oportunidade da titulación). 

O/a profesional do Traballo Social é unha figura clave no Sistema de Servizos Sociais, 

e tamén está presente de maneira relevante no Sistema de Atención á Dependencia, no 

Sistema de saúde, etc. A Lei que regula os Servizos Sociais de Galicia, establece que 

“A persoa profesional de referencia será preferentemente unha traballadora ou un 

traballador social da rede pública de servizos sociais,... (Art. 24). Dentro do ámbito 

municipal, a norma que regula os servizos sociais comunitarios, tamén recolle que “ A 

persoa profesional de referencia será un traballador ou traballadora social …” (Art. 37). 

Noutros ámbitos de atención especializada, contémplase tamén a figura do 

Traballador/a Social, formando parte dos equipos interprofesionais, por exemplo 

Xulgados de Menores, Servizos Sociais Penitenciarios, Gabinetes do Orientación 

Familiar, etc. 

A Escola Universitaria de Traballo Social de Santiago, centro adscrito á USC, é pioneira 

na formación desta figura profesional en Galicia, dende o ano 1957, aínda que o  

recoñecemento dos estudos por parte do Estado non se produce ata 1964 e a 

incorporación á universidade ata 1983. Nos anos transcorridos, a sociedade galega, o 

marco socieconómico no que intervén o/a traballador/a social mudou considerablemente 

e a formación debe dar resposta ás novas necesidades.  

No contexto tanto estatal como autonómico, existe unha clara e urxente demanda de 

formación oficial en canto á relación e coordinación de intervencións e servizos entre 

dous ámbitos claves no noso sistema de benestar como son o Traballo Social e o ámbito 

da saúde. É unha necesidade evidente que con todo non se ve apoiada pola oferta de 

estudos oficiais, a pesar da vinculación e a implicación da profesión co campo sanitario. 

De feito, en España existe desde 1986 unha sociedade científica de Traballo Social no 

ámbito da saúde, a Asociación Española de Trabajo Social y Salud,  

https://aetrabajosocialysalud.es/ que dispón de delegación en Galicia 

https://aetrabajosocialysalud.es/galicia/ .  

Define a súa misión como “Impulsar el progreso de la actividad científico-técnica de 

nuestra área de conocimiento para procurar el progreso de la especialización de la 



disciplina profesional del Trabajo Social Sanitario, divulgándolo entre la comunidad 

científica, los profesionales y las administraciones competentes en materia de atención 

sanitaria y social”. Esta asociación publica desde 1989 a revista Traballo Social e Saúde 

https://aetrabajosocialysalud.es/a-revista-traballo-social-e-saúde/ . Na actualidade e no 

panorama estatal, aínda que existe unha ampla oferta en temática específica de xénero, 

intervención social e educativa, inmigración, intervención en conflitos, intervención 

familiar, etc. apenas atopamos oferta formativa específica sobre intervención social en 

ámbitos sociais e sanitarios https://auets.es/index.php/recursos/posgrao . Existe un 

máster oficial, aprobado no ano 2023, na Universidade Pontificia de Comillas, co título 

Máster Universitario en Traballo Social no ámbito sanitario. Así mesmo, na Universitat 

Oberta de Catalunya hai unha oferta de Máster universitario Online de Traballo Social 

Sanitario, acreditado pola Agència per á Qualitat do Sistema Universitari de Catalunya 

(AQU). Ambas son propostas ofertadas desde centros privados e sen agrupar a outras 

universidades. Desde a Universidade Pública, a Universidade Pablo Olavide de Sevilla 

oferta un título propio denominado Máster de Formación Permanente Traballo Social 

Sanitario. Con todo, esta insuficiente oferta comezou a cambiar coa posta en marcha, 

durante o curso 2024/2025, do Máster Universitario en Traballo Social no ámbito 

sanitario pola Universidade de Alacante; a Universidade de Barcelona; a Universidade 

de Xirona; a Universidade de Lleida; a Universidade de Murcia; a Universidade Rovira i 

Virgili; a Universitat de les Illes Balears e a Universitat de València (Estudi Xeral)  

https://www.uv.es/pop/docs-M/INFORMES/RESOLUCION/2271_RES.pdf   

https://www.uv.es/uvweb/universidad/es/estudios-posgrao/masteres-oficiais/oferta-

masteres-oficiais/master-universitario-traballo-social-am   

Esta proposta interuniversitaria desde centros públicos foi impulsada pola Asociación 

Universitaria Española de Traballo Social (AUETS) e é a que se pretende replicar na 

zona centro e norte da península. No caso da Comunidade Autónoma Galega non existe 

oferta específica de posgraos en Traballo Social (Título de Grao ofertado na 

Universidade de Santiago- Campus de Santiago e na Universidade de Vigo- Campus de 

Ourense), polo que o alumnado dos nosos centros debe desprazarse a outras 

comunidades para acceder á devandita formación. 

Desde o punto de vista dos beneficios para a contorna, este máster en Traballo Social 

resulta especialmente necesario e axeitado por diferentes razóns: 

‐ Impulsaría as sinerxías entre o mundo profesional e académico, dando resposta 

ás necesidades formativas e de investigación no contexto sanitario. 

‐ Permitiría a formación específica para un importante colectivo de profesionais de 



Traballo Social que demanda o ámbito sanitario. 

‐ Vén a cubrir un déficit de formación de posgrao para o Traballo Social en Galicia, 

e máis especificamente no ámbito sanitario, onde a figura profesional ten unha 

presenza importante. 

‐ Carácter esencial ou estratéxico: resposta a necesidades prácticas e 

científicas do SUG. 

A pesar da importancia desta figura profesional de referencia para o sistema de 

benestar, nas universidades galegas nas que se imparte a titulación do Grao en Traballo 

Social, USC no Campus de Santiago e UVIGO no Campus de Ourense,  nas que se 

gradúan cada ano uns 120 titulados no Grao en Traballo Social, non hai oferta específica 

de posgrado. 

A formación de posgrado no ámbito sanitario ven resultando unha demanda persistente 

desde organismos tanto de base profesional como académica. No contexto galego e a 

nivel profesional podemos mencionar ó Colexio Oficial de Traballo Social ou á  

Delegación da  Asociación Española de Trabajo Social y Salud, sociedade científica con 

38 años de traxectoria e  e tamén desde outros órganos a nivel internacional, como a 

Federación Internacional de Traballo Social ou a Asociación Europea de Escolas de 

Traballo Social. 

‐ Equilibrio territorial do SUG: xustificación do campus elixido para a 

implantación da ensinanza en relación á especialización deste. 

Este máster forma parte dun proxecto de máster interuniversitario no que participan as 

dúas universidades do SUG que imparten o título de Grao en Traballo Social: USC e 

UVIGO. 

II. Mercado laboral. 

‐ Estudo das necesidades do mercado laboral en relación coa titulación 

proposta. 

A pertinencia profesional do título vén avalada pola alta demanda a nivel local e 

internacional, de novos perfís profesionais relacionados coa intervención social fronte á 

exclusión e alta vulnerabilidade xerada polas elevadas desigualdades sociais en 

mercados de traballo con alto desemprego e crecentes conflitos de xénero, choques 

culturais e étnicos, pobreza infantil etc. O máster promove a formación de técnicos e 



investigadores en intervención social nos ámbitos sociais e sanitarios. Ata a actualidade, 

o Traballo Social que se desenvolve no ámbito da saúde (centros hospitalarios, centros 

de atención primaria, asociacións vinculadas coa saúde, saúde mental, adiccións, 

mutuas, planificación familiar, etc.) non foi recoñecido como profesión sanitaria, sendo 

unha vella reivindicación desde o Traballo Social. Sobre todo, si lembramos que a 

relación entre o Traballo Social e o ámbito da saúde arranca a finais do século XIX. 

Neste sentido, a Asociación Española de Traballo Social e saúde (AETSYS) elaborou 

unha carteira de Servizos de Traballo Social Sanitario en 2017, para dar resposta ás 

necesidades que se estaban producindo neste ámbito. Ao mesmo tempo, está 

recoñecida legalmente a prestación do Traballo Social Sanitario no noso Sistema 

Nacional de Saúde, así como no ámbito autonómico. Cabe destacar tamén que a 

profesión leva loitando moito tempo polo recoñecemento como profesión sanitaria, 

presentándose ante as Cortes Xerais (2020) emendas á Lei 44/2003, de ordenación das 

profesións sanitarias para incluír o Traballo Social como profesión sanitaria. 

Segundo se recolle no documento Análise da presenza de profesionais de Traballo 

Social na sanidade de Galicia, elaborado polo Colexio Oficial de Traballo Social de 

Galicia, con datos actualizados a xuño de 2024, hai 217 profesionais de Traballo Social 

exercendo as súas función na sanidade pública de Galicia (122 en hospitais e 95 en 

centros de saúde) e 8 centros hospitalarios privados que tamén contan con esta figura 

profesional.  Os dispositivos nos que traballan varían segundo a área sanitaria, o 

hospital ou a área sanitaria, pero son os seguintes: 

Unidades de Hospitalización breve, Hospital de Día, Hospital infanto-xuvenil, Atención 

temperá para nenas e nenos de 0 a 6 anos, Atención Primaria de Saúde, Especialidades 

Médicas dos hospitais, Unidades de Tratamento ó Alcoholismo, Unidade de Conductas 

alimentarias e Unidade Habilitada de Instrucións Previas. 

O Decreto 200/1993 del 29 de xullo, sobre ordenación da Atención Primaria na 

Comunidade Autónoma de Galicia recolle entre as función dos equipos interdisciplinares 

o traballo social no ámbito da saúde, formando parte dos equipos a persoa profesional 

de Traballo Social. 

A atención sociosanitaria (artigo 53 da Lei 8/2008, de 10 de xullo, de Saúde de Galicia), 

na que o sistema de servizos sociais participa conxuntamente cos coidados sanitarios, 

foi gañando importancia dentro do sistema de saúde e tal e como se recolle na Lei 

13/2008, de 3 de decembro, de servizos sociais de Galicia, no seu artigo 24, a persoa 

profesional de referencia será preferentemente unha traballadora ou traballador da rede 

pública de servizos sociais. 



A través destas normas obsérvase que corresponde ao traballador ou traballadora social 

o desenvolvemento de función dirixidas a proporcionar un diagnóstico social e un 

ditamen (informe social), como instrumentos exclusivos do Traballo Social, orientado a 

identificar as fortalezas e factores de risco social para a promoción da saúde, a 

prevención da enfermidade e a intervención social sanitaria da persoa, as familias, os 

grupos e a comunidade como suxeitos activos no seu tratamento, recuperación e 

rehabilitación. E en xeral todas aquelas actividades que favorezan a inclusión desde a 

perspectiva social en todos os ámbitos asistenciais e profesionais dos centros sanitarios. 

‐ Incorporación de perfís profesionais no título vinculados aos sectores 

estratéxicos de Galicia. 

Esta profesión leva un longo percorrido no recoñecemento como profesión sanitaria. As 

bases deste recoñecemento anunciáronse na comisión de Recursos Humanos do 

Ministerio de Sanidade en xaneiro de 2019, presentándose ante as Cortes Xerais (13 

outubro 2020) enmendas á Lei 44/2003 de 21 de novembro, de ordenación das 

profesións sanitarias para que se inclúa o traballo social como profesión sanitaria, 

citando que para o acceso deberase cumprir co seguinte requisito: “los 

diplomados/graduados en Trabajo Social cuando desarrollen su actividad profesional en 

el sector sanitario, siempre que, además del mencionado título universitario ostenten el 

título oficial de Máster en Trabajo Social Sanitario, cuyos planes de estudio se ajustarán, 

cualquiera que sea la universidad que los imparta, a las condiciones generales que 

establezca el Gobierno al amparo de lo previsto en el artículo 15.4 del Real Decreto 

1393/2007, de 29 de octubre, por el que se establece la ordenación de las enseñanzas 

universitarias oficiales.” Sinala ademáis que, unha vez quede incluída a profesión como 

sanitaria: “El título de Grado en Trabajo Social, que no habilitará, por sí mismo, para el 

ejercicio del Trabajo Social en el sector sanitario, constituirá un requisito necesario para 

el acceso a la especialización o Máster de Trabajo Social Sanitario.” Na mesma líña, 

Les Corts Valencianes, recoñeceron con data 2 de maio de 2017 Proposición non de lei 

sobre a incorporación dos traballadores e traballadoras sociais ao sistema sanitario e á 

saúde pública, aprobándose pola unanimidade dos cinco grupos parlamentarios (CSV: 

629947774375284557388055 - Verificable en https://sede.educacion.gob.es/cid y 

Carpeta Ciudadana https://sede.administrac.) 

‐ Medidas previstas para o fomento do espírito emprendedor e o autoemprego 

dos Egresados 

Practicamente a totalidade dos/as titulados/as deste máster exercerán profesionalmente 



no marco dunha organización pública ou privada, xa que a natureza da profesión non 

se presta ao autoemprego. 

III. Demanda. 

‐ Previsións de matrícula tendo en conta a análise da demanda real dos estudos 

propostos por parte de potenciais estudantes e da sociedade. 

O número total de prazas a ofertar neste master interuniversitario é de 49, 

correspondendo 7 a cada unha das universidades participantes, unha oferta claramente 

insuficiente para a demanda prevista, tendo en conta que esta será a única titulación de 

posgrao para o colectivo e tendo en conta tamén os datos dos que dispón o centro. Na 

enquisa propia a egresados que realiza a EUTS, despréndese que do estudantado 

egresado en 2022 e 2023 (121), continuaron formándose o 35,5% (43) e deste grupo 

matriculouse nun máster o 86% (37 estudantes). Ao non existir oferta específica para 

Traballo Social, este estudantado ten que optar por formación ofertada por titulacións 

afíns ou por trasladarse a outra comunidade autónoma para continuar estudios. 

Outro indicador da demanda potencial deste máster son os datos que corresponden ás 

prácticas externas da titulación de Grao en Traballo Social. Segundo os datos que 

corresponde ó curso 2023-24, das dez áreas que se ofertaron para que o estudantado 

elixira o ámbito de preferencia, o 34,3% elixiu a área de atención de saúde e saúde 

mental para realizar as súas prácticas. 

 

Evolución da área de saúde e saúde mental como preferencia para as prácticas 

Curso Nº áreas 

ofertadas 

% estudantes en 

prácticas área saúde 

2016-2017 11 15,1 

2017-2018 11 11,9 

2018-2019 13 22,2 

2019-2020 14 15,4 

2020-2021 11 29,0 

2021-2022 10 20,0 

2022-2023 10 24,7 

2023-2024 10 34,3 

 



 

 

‐ Descrición de medidas previstas para a revisión da titulación motivada por 

cambios na demanda. 

O plan de estudos do máster ven avalado pola Asociación Universitaria Española de 

Traballo Social (AUETS), que ostenta a representación institucional da área de 

coñecemento de Traballo Social en España. Esta asociación traballa en colaboración 

co Consello Xeral do Traballo Social, que representa a todos os colexios oficiais de 

España, integrados por traballadoras e traballadores sociais profesionais.  

Ao amparo das citadas organizacións, o plan de estudos é unha réplica do aprobado 

por Resolución de 09 de abril de 2024, do Consello de Universidades, en relación coa 

verificación do plan de estudos conducente ao título oficial de Máster Universitario en 

Traballo Social no Ámbito Sanitario pola Universidade de Alicante; a Universidade de 

Barcelona; a Universidade de Girona; a Universidade de Lleida; a Universidade de 

Murcia; a Universidade Rovira i Virgili; a Universitat de les Illes Balears e a Universitat 

de València (Estudi General) (3500062). Ver https://www.uv.es/pop/docs-

M/INFORMES/RESOLUCION/2271_RES.pdf 

As institucións que respaldan o título xunto coa experiencia derivada da edición liderada 

pola Universitat de Valencia permiten avaliar resultados e escenarios de cara a un 

cambio na demanda. 

Xunto co exposto potenciaranse tamén as actividades que xa veñen realizándose para 

alumnado de 4º curso de grao sobre os cursos de posgrado específicos ou afíns á 

titulación. 

IV. Non duplicidade. 

‐ Mención de ensinanzas afíns preexistentes nesta universidade.  

Esta é a primeira oferta específica de posgrado para Traballo Social e non existe outra 

oferta similar dentro da área de coñecemento. 

‐ Acreditación da non coincidencia de obxectivos e contidos con outras 

titulacións existentes (coincidencia máxima do 50% dos créditos). 

Ao non existir ofertas afíns, a coincidencia que poida darse a nivel de contidos e moi 

pequena, en ningún caso próxima á coincidencia máxima indicada. 

V. Outros. 

‐ Planificación da conexión das titulacións de grao, máster e doutoramento.  

Para ser admitido no Máster Universitario de Traballo Social no ámbito Sanitario 

deberase estar en posesión do título universitario oficial de Graduada ou Graduado en 

Traballo Social ou do anterior título universitario de Diplomado/a en Traballo Social, ou 

ben títulos que equivallan ao título español expedidos por universidades e institucións 

de educación superior dun país do EEES que en dito país permita o acceso aos estudos 

de Máster. 

‐ Coherencia da titulación proposta co Plan Estratéxico da universidade 

propoñente. 

O Plan estratéxico 2024-2026 da USC, na súa liña estratéxica 2, “A formación e a 

docencia no novo contexto”, describe entre os obxectivos o de “Adaptar e actualizar a 

oferta formativa ás necesidades da sociedade” (obxectivo 2.2.). A proposta deste máster 

xurde dunha demanda continuada no tempo, por parte dos distintos grupos de interese: 

estudantado, egresados, docentes e institucións profesionais e académicas, como se 

vén argumentando nesta Memoria Xustificativa. 

A Liña Estratéxica 7, “A USC na era da transformación dixital”, contempla entre os seus 

obxectivos o de evolucionar cara ao uso de programas multicampus na nube, 

potenciando a transformación dixital. A configuración deste máster interuniversitario 

contempla a impartición das materias en modalidade virtual síncrona, polo que o 

desenvolvemento do máster propiciará o emprego de recursos dixitais. 



‐ Innovación docente e investigadora: fomento da utilización de TIC e novas 

tecnoloxías. 

Tal e como se expuxo no apartado anterior, en consonancia coa Liña estratéxica 7 do 

Plan Estratéxico 2024-2026 da USC, preténdese que o profesorado amplíe a súa 

formación no uso de ferramentas TIC na docencia, o que propicia a configuración dun 

máster no que as materias impártense en modalidade virtual síncrona. 

‐ Incardinación en redes internacionais de calidade. 

A Federación Internacional de Traballo Social (FITS), así como a Asociación Europea 

de Escolas de Traballo Social (EASSW), e a Asociación Internacional de Escolas de 

Traballo Social (IASSW) reclaman esta especialidade.  

Os avances en saúde teñen unha clara relación cos avances paralelos na ciencia 

médica, pero non tanto nas cuestións sociais, que mostran incrementos na desigualdade 

e precariedade que afectan cada vez máis a determinados estratos sociais. Isto 

refléxase, no contexto europeo, en programas de saúde como o EU4Health 2021-27, no 

que se inclúen outros programas como o ESF+ para promover o acceso á saúde a 

grupos vulnerables. Neste sentido, a progresiva complexidade destes problemas 

conleva que a intervención desde o Traballo Social e o Sistema Sanitario requira unha 

maior coordinación e por suposto, investigación. Nas últimas décadas vense 

evidenciando un crecente interese do Traballo Social na investigación, como corrobora 

que se teñan lido en España máis de 280 teses de Traballo Social, das cales a súa 

maioría atópanse vinculadas co ámbito sanitario. Froito deste interese é o incremento 

de revistas especializadas en Traballo Social, listadas en bases de datos de alto impacto 

nacional e internacional como o Journal Citation Reports e o Scimago Journal Rank. 

* Requisitos específicos:  

• Máster universitario. 

- Acreditación do cumprimento de, polo menos, tres requisitos dos previstos no 

artigo 5.2 do Decreto 222/2011. 

A citada normativa, inclúe entre as condicións a cumprir polos másters: 

1. Ser interuniversitarios 

O máster de Traballo Social no ámbito sanitario plantéxase como unha titulación 



conxunta na que participan as universidades de Castilla-La Mancha (coordinadora), 

Universidade Complutense de Madrid, Universidade de La Rioja, Universidade Pública 

de Navarra, Universidade de Santiago de Compostela e Universidade de Vigo. 

2. Orientación laboral ou práctica 

Como xa se indicou noutros apartados desta memoria, desde o ámbito sanitario vense 

demandando a formación específica para os profesionais do Traballo Social que 

exercen as súas funcións profesionais nel. Esta demanda vense facendo desde 

organismos tanto de base profesional como académica. No contexto galego e a nivel 

profesional podemos mencionar ó Colexio Oficial de Traballo Social ou á  Delegación 

da  Asociación Española de Trabajo Social y Salud, sociedade científica con 38 años de 

traxectoria e  e tamén desde outros órganos a nivel internacional, como a Federación 

Internacional de Traballo Social ou a Asociación Europea de Escolas de Traballo Social. 

A especificidade da práctica profesional neste ámbito de actuación motivou que a 

profesión leve loitando moito tempo polo recoñecemento como profesión sanitaria, 

presentándose ante as Cortes Xerais (2020) emendas á Lei 44/2003, de ordenación das 

profesións sanitarias para incluír o Traballo Social como profesión sanitaria. 

3. Ter garantidas as prácticas do estudantado, no caso de estar establecidas na 

memoria da titulación 

Para garantir as prácticas do estudantado tramitouse a través da Axencia Galega de 

Coñocemento en Saúde, o compromiso da Consellería de Sanidade para acoller ó 

estudantado da titulación nos seus centros. 

- Xustificación da previsión mínima de 20 alumnos/as de novo ingreso. 

Tendo en conta os seguintes feitos: 

- En cada unha das universidades que participan no Máster existe un elevado número 

de egresados, e a maioría delas non conta con títulos de máster oficial 

específicamente dirixido aos seus egresados, como ocurre no caso das dúas 

universidades galegas participantes. 

- Según datos do Ministerio de Educación no curso 2018/2019 houbo un total de 

21.010 matriculados en Traballo Social, cifra que se veu incrementada ata chegar a 

un total de 22.162 matriculados en Traballo Social en toda España no curso 

2020/2021, último ano do que se dispoñen datos. O novo título podría atraer non 



soamente ao estudantado egresado dos centros implicados en este Máster senón 

que tamén podría atraer ao estudantado egresado das otras Comunidades 

Autónomas. Así mesmo, esta fonte mostra un aumento da matrícula en máster, 

pasando de 171.000 persoas matriculadas en 2015 en todas as áreas de 

coñecemento a 234.214 en 2020, evidenciando un incremento na demanda de 

formación en este nivel académico. Nas universidades galegas nas que se imparte 

o título de Grao en Traballo Social (usc no campus de Santiago e uvigo no campus 

de Ourense), que xeran unha media de 120 titulados por curso, non se conta con 

oferta específica de posgrado para traballo social, polo que o estudantado ou ben 

vai  a otras universidades noutras comunidades Autónomas ou opta a matrícula en  

titulacións de disciplinas afíns. De feito os resultados da enquisa anual levada a cabo 

pola EUTS ás e ós egresados no curso anterior para saber entre outras cousas si 

se teñen decantado por continuar formándose ou si accederon ó mercado laboral, 

ofrecen datos moi significativos: según os datos recollidos sobre os egresados do 

2022-23, o 62% de los titulados matriculouse  nalgún posgrao. 

Xustifícase, por tanto a previsión mínima de matrícula. 

 


